
Inngangur 

Höfundur þessa verkefnis fékk sveinsbréf í rafvirkjun árið 2015. Í kjölfarið skoðaði 

nemandi möguleika á frekara námi og voru nokkrir kostir í boði. Háskólinn í Reykjavík 

varð fyrir valinu þar sem nemanda þóttu þau fög sem þar eru kennd afar áhugaverð 

og þótti mikill kostur að fá bæði meistararéttindi og teikniréttindi að námi loknu. 

Nemandi stofnaði árið 2016 fyrirtækið Hagraf sem er í samstarfi við 

byggingafyrirtækið Haghús. Haghús tók að sér verkefni árið 2016 við að taka í gegn 

650 m2 einbýlishús sem byggt var árið 1968 og hannað af Guðmundi Kr. Kristinssyni. 

Verkefnið sem höfundur tekur að sér felst í því að endurnýja allan rafbúnað, raflagnir 

og allt í tengslum við rafmagn i húsinu.   

Húsið er einbýlishús á 2 hæðum. Eftir breytingar eru á neðri hæð tvö 

svefnherbergi, baðherbergi, líkamsræktarsalur, sjónvarpsherbergi, bar, geymslur og 

rými fyrir rafmagnsskápa. Á efri hæð hússins eru tvö barnaherbergi, hjónaherbergi, 

fataherbergi, þrjú baðherbergi, þvottahús, eldhús, stofa og bílskúr. Á útisvæði eru 

tveir heitir pottar, hljómkerfi og gufubað. Hannaðar eru allar raflagnir bæði 

smáspennu; hátalarar, fjarskiptatenglar, öryggiskerfi o.fl. og lágspennu; ljós, tenglar, 

rofar o.fl. Þegar rætt er við verkkaupa og farið yfir hvaða heimastjórnarkerfi verði 

notað fyrir húsið fer verktaki yfir alla mögueika. Við verkið notar verktaki forritin 

DIALux evo, Autocad, Word og OneNote. 

Á myndum 1 til 4 má sjá upprunalega mynd hússins þegar nemandi hóf 

framkvæmdir. 

Mynd 1 

 

 

Mynd 2 

Mynd 3 

 

Mynd 4 

Ljósabúnaður 

Við val á ljósabúnaði er talað við Helga Kristinn Eiríksson, eiganda Lumex, þar sem  

seld eru hágæða ljós frá þekktum framleiðendum. Stór hluti af ljósum í húsinu koma 

frá Flos og Louis Poulsen en einnig eru notuð ljós sem upphaflega voru í húsinu.  

Flos var stofnað á Ítalíu árið 1962 af Achille og Piergiacomo Castiglioni. 

Hönnunin er tímalaus og er ennþá verið að framleiða ljós sem hönnuð voru á fyrstu 

árunum sem fyrirtækið starfaði (Flos, á.á). 

Louis Poulsen var stofnað árið 1874. Hönnuðurinn Poul Henningsen hóf 

samstarf með Louis Poulsen árið 1924 en hann hannaði meðal annars PH 

standlampann sem notaður er í verkinu (Louis Poulsen, á.á.).  

 

Ljósaperur 

Allar perur sem notaðar eru í húsinu eru LED perur frá Philips en þær hafa mun 

lengri líftíma en hinar hefðbundnu glóperur. Þær nota 90% minni orku en á sama 

tíma gefa þær sama heita litinn (PHILIPS, á.á.). 

 

Ljósabrautir 

Ljósabrautirnar frá Flos (The Tracking Power Recessed Profile) eru álprófílar sem 

hannaðir eru til þess að fella inn í loftaklæðningu, sjá mynd 5. Hægt er að smella 

kösturum í brautirnar en í þeim er segull sem þeir festast við. Í þessu verki eru þær 

notaðar til þess að lýsa upp málverk (Flos, á.á.). 

Mynd 5 

Kastarar  

Flos (Infra-Structure) kastararnir eru notaðir til þess að lýsa upp málverkin og eru þeir 

með innbyggðan fastan dimmer. Staðsetning og birtustig kastaranna er stillt þannig 

að hvert málverk fái að njóta sín sem allra best (Flos, á.á.). 

 

Mynd 6 

Pera: LED  

Sökkull: sérstakur frá Flos 

Efni: Ál 

Þyngd: 0.52kg 

 

http://www.flos.com/professional/en/products/general_systems/the_tracking_power
http://www.flos.com/professional/en/products/general_systems/the_tracking_power

Loftljós 

Koparljós sem upprunalega voru í húsinu eru sett upp að ósk verkkaupa en hann vill 

halda í gamla stíl hússins. Ljósunum er öllum breytt þannig að hægt er að setja LED 

perur í þau. 

 

Mynd 7 

Pera: LED 

Sökkull: GU10 

Efni: Kopar 

Þyngd: 0,3kg 

 

Luis poulsen (PH Artichoke) loftljósið var hannað árið 1958 af Poul Henningsen. 

Ljósið er staðsett yfir eldhúsborði. (Louis Poulsen, á.á.) 

 

Mynd 8 

Pera: LED 

Sökkull: E27 

Efni: Kopar, stál og ál 

Þyngd: 27.3kg 

 

Standlampar 

Flos (Arco) standlampinn var hannaður af bræðrunum Achille og Pier Giacomo 

Castiglioni árið 1962 og er hann staðsettur í stofunni. 

 

Mynd 9 

Pera: LED 

Sökkull: E27 

Efni: Ál, marmari og  ryðfrítt stál 

Þyngd: 63.8kg 

 

Louis Poulsen (AJ Floor) standlampinn var hannaður af Arne Jacobsen árið 1960. 

Hann er staðsettur í stofunni og er hugsaður sem leslampi. 

 

Mynd 10 

Pera: LED 

Sökkull: E27 

Efni: Stál og sink 

Þyngd: 3,5kg 

 

Louis Poulsen (PH 80) standlampinn var hannaður af Poul Henningsen árið 1974 og 

er lampinn notaður sem skrautlampi í stofu (Louis Poulsen, á.á.). 

 

Mynd 11 

Pera: LED 

Sökkull: E27 

Efni: Krómað stál og gler 

Þyngd: 7,5kg 

 

Útiljós 

Flos (Light Sniper Fixed Square) útiljósin eru notuð í þakskyggni (Flos, á.á.). 

Mynd 12 

Pera: LED 7w 

Efni: Ál 

Sökkull: GX5.3 

Þyngd: 0,6kg 

Hússtjórnarkerfi 

Val á kerfi  

Þegar kemur að vali á hússtjórnarkerfi eru skoðuð þrjú kerfi en þau eru ABB 

Free@Home, KNX og DALI. Rætt er við verkkaupa um reynslu hans af 

hússtjórnarkerfum og farið yfir kröfur hans til hússtjórnarkerfis, kosti og galla allra 

kerfa. Verkkaupi hefur ekki góða reynslu af KNX og kemur það því ekki til greina. Dali 

er skoðað, farið yfir kosti þess og galla og kemur þá í ljós að Dali er gott til þess að 

stýra ljósum og gardínum en ekki er hægt að stýra gólfhita og því kemur það ekki til 

greina. Taldi verkkaupi mikilvægt að hægt væri nota app í síma til þess að stjórna 

kerfinu.  Að lokum er ABB Free@Home skoðað og komist að þeirri niðurstöðu að 

nota það kerfi þar sem það uppfyllir kröfur verkkaupa. það er einfalt og þægilegt og 

notendaviðmót er gott þegar það er notað með spjaldtölvu en í húsinu verða notaðir 

Ipad Pro 12,9 tommu. Þeir verða notaðir við stjórnun á ljósum, tónlist, heitum pottum 

og einnig verða þeir tengdir við dyrasíma. 

ABB Free@Home 

ABB er brautryðjandi fyrirtæki sem stofnað var í Sviss árið 1988. Free@Home kerfið 

er alhliða lausn í stýringum fyrir heimili og kom á markað árið 2014. (ABB, á.á.) 

Forritun á kerfi 

Forritunin fer fram í gegnum aðgangspunkt kerfisins og er nauðsynlegt að nota tölvu 

eða spjaldtölvu við hana. Ekki er krafist sérstaks viðbótarhugbúnaðar þar sem hægt 

er að forrita í gegnum netvafra en ABB býður uppá frían hugbúnað fyrir spjaldtölvur til 

að einfalda forritun. Til þess að hægt sé að forrita kerfið þarf að tengjast inn á net 

sem aðgangspunkturinn býr til. Því næst er farið inn í forritið í spjaldtölvu og 

aðgangspunkturinn virkjaður. Þegar þessu er lokið er grunnmynd hússins teiknuð 

upp. 

 

Mynd 13.1 

 

Búnaður er dreginn inn á teikningu, s.s. ljós, rofar, hátalarar, hitaliðar, gardínur, 

gluggar, snertur o.fl. Þegar þessu er lokið er hafist handa við að búa til senur sem 

geta innihaldið allt sem kerfið býður upp á og forrita virkni hvers íhlutar fyrir sig. 

Mynd 13.2 

 

Forritunin byggist upp á dragðu og slepptu, e.„drag and drop“, forritun, en það 

einfaldar alla forritun töluvert og þarf því síður sérhæfðan forritara í verkið. 

 

Mynd 13.3 

 

Virknilýsing  

Kerfið samanstendur af aðgangspunkti, spennugjafa og stýriliðum. Kerfið er stafrænt 

og er því hægt að draga Bus samskiptarstreng í sama rör og 230v, t.d. í gömlu húsi 

þar sem eru fáar lagnaleiðir. Kerfið takmarkast af 64 víruðum tækjum og 64 

þráðlausum tækjum en hægt er að blanda þeim saman. Samskipti í Free@home fer í 

gegnum Bus strenginn og þurfa öll tæki að tengjast honum nema ef notaður er 

þráðlaus búnaður. Bus strengurinn getur verið tengdur hvernig sem er, raðtengdur 

eða hliðtengdur, svo lengi sem pólarnir eru réttir og ekki tengt í hring, sjá mynd 14.  

 

Mynd 14 

 

Hámarks lengd á Bus streng (A) eru 1000m, hámarks lengd frá spennugjafa og í 

síðasta tæki (B) eru 350m og mesta lengd milli tveggja hluta (C) eru 700m, sjá mynd 

15. Bus strengurinn sem notaður er skal vera KNX-vottaður strengur, 2x2x0.8 mm 

(ABB free@home, 2016). 

 

Mynd 15 

Kostir  

Allur stýribúnaður kerfisins er miðlægur þannig að ef bilun kemur upp er viðgerð 

einföld þar sem allur búnaðurinn er á sama stað í rafmagnsskáp. Einungis þarf að 

draga Bus streng í rofa og víra í ljós, gardínur, gluggamótora og tengla. Kerfið er 

ódýrt miðað við önnur kerfi og er frekar einfalt í forritun. Kerfið bíður upp á 

orkusparandi stillingar á ljósum og í tengslum við hitun á húsi. Hægt er að forrita ljós, 

hita, glugga, gardínur, hátalara og fleira til að framkvæma fyrirfram ákveðna virkni. 

Einnig bíður kerfið upp á það að tengjast GPS staðsetningu í síma notenda og er 

hægt að stilla kerfið þannig að þegar enginn er í húsinu slökkna ljósin en þegar 

notandi er í húsinu kviknar fyrirfram ákveðin sena. Einnig býður kerfið upp á stillingu 

sem líkir eftir umgangi í húsinu þó að enginn sé heima. Kerfið er í stöðugri þróun og í 

september 2017 kom ný uppfærsla sem bauð upp á tengingu við Sonos hljómkerfi 

sem hentaði vel fyrir verkkaupa þar sem hann hafði ákveðið að nota Sonos. 

 

Gallar 

Helstu Gallar Free@Home eru þeir að kerfið er takmarkað við 64 víruð tæki og 64 

þráðlaus tæki. Helsti gallinn, eins og það er notað í þessu verki, er sá að ekki er 

boðið upp á möguleika til loftræstingar en í hluta hússins er loftræstikerfi. 

 

Kerfismynd  

Á mynd 16 má sjá hvernig kerfið virkar bæði þráðlaust og vírað. 

 

Mynd 16 

Á mynd 17 má sjá miðlæga uppsetningu á búnaði sem festur er á dinskinnu. 

Mynd 17 

Búnaður Free@Home 

ABB Free@Home búnaður sem notaður er í verkinu er eftirfarandi; Tillaga: Hér á eftir 

er lýsing á  

 

Aðgangspunktur 

 

Mynd 18 

Aðgangspunkturinn er heilinn í kerfinu og fer forritun fram í gegnum hann. Hann sér 

einnig um að tengja kerfið inn á netið svo hægt sé að stýra kerfinu í gegnum forrit í 

síma og/eða tölvu. Aðgangspunkturinn er einnig með ársklukku og sólúr. Punkturinn 

er tengdur inn á internet hússins, þráðlaust eða í gegnum cat kapal. Bus strengur er 

tengdur inn á aðgangspunktinn til þess að hann geti haft samskipti við önnur tæki í 

húsinu (ABB-free@home, 2017). 

Spennugjafi 

 

Mynd 19 

 

Spennugjafinn er með innbyggðum filter og LED til þess að láta vita um stöðuna á 

spennugjafanum. Hann býr til kerfisspennu, 28-32Vdc spennu. Straumur á útgang 

má ekki fara yfir 640mA (ABB-free@home, 2017). 

 

Veðurstöð  

 

Mynd 20 

 

Veðurstöðin veitir upplýsingar um birtustig, hitastig, vindhraða og rigningu og er hægt 

að nota upplýsingarnar til þess að stjórna gluggum, gardínum og fleiru. Veðurstöðin 

mælir eftirfarandi: birtustig á bilinu 1-100000Lux, vindhraða á bilinu 2-30m/s og 

hitastig á bilinu -30-+60°C (ABB-free@home, 2017). 

Stýrieining með áttföldum rofaliða og 8 inngangseiningum 

 

Mynd 21 

Áttfaldur rofaliði í töflu með innbyggðri samskiptaeiningu til þess að kveikja og 

slökkva á átta óháðum hlutum. Einnig eru átta inngangar til þess að tengja snertur 

eða nema og breyta þeim í merki sem fer inn á kerfið. Þá eru átta 230V 6A 

útgangssnertur. Tækið er fest á dinskinnu í rafmagnsskáp (ABB-free@home, 2017). 

 

Hitaliði  

 

Mynd 22 

Hitaliðinn er notaður til þess að stýra tólf rafrænum servo lokum í hita eða kælikerfi. 

Útgangarnir eru varðir gegn skammhlaupi og yfirálagi. Í þessu verki er hitaliðinn 

notaður til þess að stýra gólfhita í húsinu (ABB-free@home, 2017). 

Ljósdeyfir  

 

Mynd 23 

Ljósdeyfirinn er fjögurra rása alhliða dimmer sem notaður er til þess að dimma LED 

perur. Hver rás er 2-80W/Va ef notaðar eru LED perur en aflgetan er önnur ef 

notaðar eru gló- eða halógenperur. Til þess að hækka hámarksaflið á dimmernum er 

hægt að tengja saman rásir (ABB-free@home, 2017). 

 

Gardínu og gluggaliði 

 

Mynd 24 

Fjögurra rása liði sem getur stjórnað fjórum gluggum eða gardínum. Í verkinu eru allir 

gluggar rafstýrðir og einnig hluti af gardínum (ABB-free@home, 2017). 

Tvöfaldur rofaliði 

 

Mynd 25 

Rofaliði er notaður til þess að senda skipun inn á kerfið. Hann er með fjórum snertum 

og hægt er að forrita hverja og eina. Rofaliðinn er með grænum dýóðum til þess að 

sýna stöðu rofans. Hægt að nota hann sem þrýstirofa eða rofa (ABB-free@home, 

2017). 

 

Hreyfiskynjari  

 

Mynd 26 

 

Hreyfiskynjarinn skynjar hreyfingu og birtustig í rýminu. Hann hefur 180 gráðu 

skynjunarhorn og nemur hreyfingu 6 metra fram og 3 metra til hliðar. Birtustigsgildi er 

frá 1LUX- 500LUX (ABB-free@home, 2017). 

Hitastillir 

 

Mynd 27 

 

Hitastillir nemur hitastig í rými og sendir upplýsingar á hitaliða. Einnig getur hann 

gefið frá sér boð um að opna og loka gluggum (ABB-free@home, 2017). 

Hljóðkerfi 

Hljóðkerfið samanstendur af Sonos mögnurum og Bose og Bang&Olufsen hátölurum. 

Hljóðkerfið tengist inn á heimastjórnarkerfið og er þannig hægt að stýra tónlist með 

rofum. Einnig er hægt að setja hátalara inn í senur sem búnar eru til í forritinu. 

 

Hátalarar 

Bang&Olufsen Beovox 1 hátalarar eru notaðir úti í þakskyggni. Hámarksafl þeirra er 

80w við 6 ohm, tíðnisvið 50 – 20.000 Hz og næmni 87 dB +/-2dB. Stærð á bassa er 

16.5 cm. og  tvíter 2.6 cm. Kassi undir hátalara er 18 lítrar að rúmmáli.  

 

Mynd 28 



24 

Bose DOUBLE CUBE hátalarar eru notaðir í stofu, eldhúsi, bílskúr og á bar og er 

hámarksafl þeirra 100w við 8Ω. 

 

Mynd 29 

 

Magnarar 

Magnarar sem notaðir eru í húsinu (CONNECT:AMP) koma frá Sonos og eru 2x55 W 

class-D við 8Ω. Þeir eru nettengdir WiFi 802.11b/g, 2.4GHz og er hægt að tengjast 

þeim með appi í síma og spjaldtölvu (SONOS, 2016).  

 

Mynd 30 

Raflagnaefni 

Allt efni sem notað er við raflagnir er af hæsta gæðaflokki, er samkvæmt reglugerð og 

er CE merkt.  

 

Töfluefni 

Allt töfluefni er frá ABB og Wago. 

Rafmagnsskápar  

Í verkinu eru notaðir tveir gólfskápar frá ABB, annar er 185cm á hæð, 80cm á breidd 

og 27,5cm á dýpt en hinn 185cm á hæð, 100cm á breidd og 27,5cm á dýpt.  

 

Mynd 31 

Framkvæmd 

Í byrjun verks er eingöngu stuðst við teikningar á pappír en þar sem verkið hefur 

þróast þannig að miklar breytingar hafa átt sér stað þykir hentugra við framkvæmdina 

að notast við ipad pro með autocad forritinu svo hægt sé að uppfæra teikningar 

jafnóðum á verkstað. Ipadinn nýtist einnig við að halda utan um verkið og eru settar 

inn upplýsingar um framgang verksins ásamt innkaupalistum. Einnig fer öll forritun á 

heimastjórnarkerfinu fram í gegnum ipadinn. 

Í desember 2016 er haldinn fundur þar sem farið er yfir teikningar af húsinu í 

fyrsta skiptið og hefjast framkvæmdir við verkið í kjölfarið.  

Í janúar 2017 er byrjað að rífa niður gamlar raflagnir og allan rafbúnað en hann 

er blanda af 110v og 230v búnaði. Sett er upp vinnulýsing, byrjað að fræsa og brjóta 

fyrir nýjum lögnum og dósum, lagðar eru nýjar grunnlagnir í húsið og dregnir nýir vírar 

í öll rör.  

Í mars 2017 kemur í ljós að það verður að skipta um þak á húsinu og því þarf 

að skipta um allar lagnir í loftum þar sem þær eru fjarlægðar með þakinu. Lagðar eru 

nýjar lagnir að öllum ljósum í loftum. Þar sem hluti af loftljósum eru innfelldar 

ljósabrautir þarf að gera ráð fyrir þeim við vinnslu á nýju þaki. Það sem flækir alla 

vinnu við verkið er að það eru gluggar allan hringinn á húsinu og einungis tvær leiðir 

til að koma rafmagni frá lofti og niður í kjallara. 

Í apríl 2017 eru settir upp nýir rafmagnsskápar og komið fyrir réttum búnaði í 

þeim. 

Í maí 2017 er farið yfir hvaða brunakerfi er sett í húsið og ákveðið að nota 

brunakerfi frá fyrirtækinu Securitas. Einnig eru settar upp ljósabrautir í húsið á þeim 

tíma. 

Í júní 2017 eru settir lagnastigar í lagnakjallara og klárað að leggja kapla.  

Í júlí 2017 er byrjað að tengja búnað í töflu svo hægt sé að byrja að forrita 

heimastjórnarkerfið. 

Í ágúst 2017 eru gluggamótorar settir á alla glugga í húsinu sem tengjast inn á 

heimastjórnarkerfið. 

Í september 2017 er byrjað að setja LED lýsingu í allar tröppur utandyra og 

einnig eru sett upp ljós og hitarar í þakskyggni ásamt hátölurum utandyra. Þá eru 

settar upp myndavélar úti. Samhliða þessari vinnu er gufubað utandyra tengt.  

Í október 2017 eru sett upp ljós innandyra og byrjað að forrita 

heimastjórnarkerfið. 

Upprunalegar raflagnir hússins eru af þeim toga að ekki reynist hægt að nota 

gamlar lagnir í bland við þær nýju og kemur því ekki annað til greina en að skipta 

þeim út fyrir nýjar. Þegar upp er staðið er því hver einasta raflögn í húsinu 

endurnýjuð, þótt lagt hafi verið upp með að nýta hluta af gömlu lögnunum. 

Stefnt er að því að ljúka verkinu fyrir 1.desember 2017. 

Á myndum 32 til 36 má sjá rafmagnsskápinn frá því að hann kom á verkstað og til 

dagsins í dag 

Niðurstaða 

Myndir af verki 

Dialux ljósaútreikningar 
Ljósaútreikningar fyrir stofu eru gerðir með forritinu DIALux evo. Ástæða þess að 

DIALux evo var notað er sú að eigandi vildi fá að sjá raunverulegt útlit á á rými og 

hvernig ljós og lýsing kæmu út og því var stofan teiknuð upp í forritinu. Ef notast hefði 

verið við forritið DIALux 4 hefði sá möguleiki ekki verið fyrir hendi þar sem það forrit 

er eldra og býður ekki upp á slíka möguleika. Þó hefði þurft að nota DIALux 4 ef 

teikna hefði þurft neyðarlýsingu. 

Teikningar 

Einlínumynd 

Smáspenna 

Efri hæð a 

Efri hæð b 

Neðri hæð a 

Neðri hæð b 

Lampaplan 

Efri hæð a 

Efri hæð b 

Lágspenna 

Efri hæð a 

Efri hæð b 

Neðri hæð a 

Neðri hæð b 

Lokaorð 

Nemandi hefur unnið að þessu verki sem verktaki í eitt ár samhliða því að stunda 

nám. Verkið er flókið og reynir á alla þætti námsins sem verktaki hefur lært í 

rafiðnfræði við Háskólann í Reykjavík. Vel tókst til með raflagnir,stýringar og lýsingu. 

Það sem hefði betur mátt fara er að rafmagnstafla hefði mátt vera stærri þar sem 

miklar breytingar urðu á verkinu frá því sem lagt var upp með. 

Nemandi telur að vel hafi tekist með verkið. Verkkaupi er einnig mjög ánægður með 

útkomu á því sem tengist raflögnum í húsinu og hefur tekist að uppfylla flestar þær 

kröfur sem hann gerði í upphafi. 

